
1. Իրավական ակտի անհրաժեշտությունը
Նախագծի ընդունումը պայմանավորված է 2021 թվականին Համաշխարհային բանկի աջակցությամբ իրականացվող Կենսական նշանակության ճանապարհային ցանցի բարելավման 2-րդ լրացուցիչ (այսուհետ՝ ԿՆՃՑԲԾ ԼՖ 2), Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր (Տրանշ 2), Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային  ծրագիր (Տրանշ 3), Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման ծրագիր (Տրանշ 3) և Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման (Տրանշ 4) ծրագրերի արդյունավետ իրականացման ապահովման անհրաժեշտությամբ: 

2. Ընթացիկ իրավիճակը և խնդիրները
Կենսական նշանակության ճանապարհային ցանցի բարելավման երկրորդ լրացուցիչ ֆինանսավորման ծրագրի շրջանակներում ընթանում են կնքված թվով 12 պայմանագրերով նախատեսված  հիմնանորոգման աշխատանքները, որոնց դիմաց ընթացիկ վճարումներ կատարելու համար չեն բավարարում առկա միջոցները:  
Արդյունքում անհրաժեշտ է 2021թվականի պետական բյուջեում կատարել վերաբաշխումներ: ԿՆՃՑԲԾ ԼՖ 2 ծրագրի (1049) 21013 «Շենքերի և շինությունների կապիտալ վերանորոգում» միջոցառմանը անհրաժեշտ է՝ 1,251,172.40 հազար ՀՀ դրամ գումարը, որն առաջարկվում է վերաբաշխել  ԿՆՃՑԲ ԼՖ ծրագրի (1049) 11006 միջոցառման «Այլ ծախսեր» հոդվածից 237,000 հազար ՀՀ դրամ, որից վարկային մասով 187,000 հազար ՀՀ դրամ և համաֆինանսավորման մասով 50,000 հազար ՀՀ դրամ, ինչպես նաև Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման Տրանշ 4 ծրագրի 21012 միջոցառման 5112 «Շենքերի և շինությունների շինարարություն» հոդվածից 1,014,172.4 հազար ՀՀ դրամ, որից վարկային մասով 760,629.3 հազար ՀՀ դրամ և համաֆինանսավորման մասով 253,543.1 հազար ՀՀ դրամ։ 
    Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային  ծրագրի (Տրանշ 3) շրջանակներում Թալին Լանջիկ` կմ71+500-ից կմ90+200 հատվածում ընթանում են հիմնանորոգման և ասֆալտապատման աշխատանքներ: Կապալառուն ներկայացրել է հերթական կատարողական ակտերը, որոնց համար պետք է իրականացվեն համապատասխան վճարումներ, սակայն 2021թ. պետական բյուջեի ինն ամսով նախատեսված գումարները սպառվել են: Արդյունքում անհրաժեշտ է 2021թվականի պետական բյուջեում կատարել վերաբաշխումներ, որն առաջարկում ենք իրականացնել Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 2 ծրագրի 21006 միջոցառման  5112 «Շենքերի և շինությունների շինարարություն» հոդվածից, որից վարկային մասով 170,000 հազար ՀՀ դրամ և համաֆինանսավորման մասով 23,000 հազար ՀՀ դրամ։
Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման վարկային ծրագրի (Տրանշ 3) շրջանակներում Լանջիկ-Գյումրի` կմ90+200-ից կմ117+670 հատվածում ընթանում են հիմնանորոգման և ասֆալտապատման աշխատանքներ: Կապալառուն ներկայացրել է հերթական կատարողական ակտը, որի վճարման համար պետք է իրականացվեն համապատասխան վճարումներ, սակայն 2021թ. պետական բյուջեի ինն ամսով նախատեսված գումարները բավարար չեն: Արդյունքում անհրաժեշտ է 2021թվականի պետական բյուջեում կատարել վերաբաշխումներ, որն առաջարկում ենք իրականացնել Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում (Տրանշ 3) ծրագրի 11011 միջոցառման «Այլ ծախսեր» հոդվածի համաֆինանսավորման մասով 30,000 հազար ՀՀ դրամ, ինչպես նաև Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 2 ծրագրի 21006 միջոցառման  5112 «Շենքերի և շինությունների շինարարություն» հոդվածից,  որից վարկային մասով 350,864.7 հազար ՀՀ դրամ և համաֆինանսավորման մասով 21,566.4 հազար ՀՀ դրամ:

3. Կարգավորման նպատակը
Նախագծի ընդունման արդյունքում առավել արդյունավետ կօգտագործվի վարկային և համաֆինանսավորման միջոցները՝ ապահովելով ժամանակին և անհրաժեշտ որակով հիմնանորոգված կենսական նշանակության ճանապարհային ցանց:



4. Նախագծի մշակման գործընթացում ներգրավված ինստիտուտները և անձիք
Ներկայացված որոշման նախագիծը մշակվել է «Ճանապարհային դեպարտամենտ» ՊՈԱԿ-ի կողմից:

5. Ակնկալվող արդյունքը
   Հիմնանորոգված Կենսական նշանակության ճանապարհային ցանցի ապահովում:

6. Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեի ավելացում կամ նվազեցում չի նախատեսվում: 


